
OHR osuđuje napad u Mostaru

Tijekom ranih jutarnjih sati u ponedjeljak, Mostar je potresla eksplozija ispred Gradske vijećnice. OHR je užasnut
ovim napadom i osuđuje upotrebu nasilja, te apelira da se danas u gradu Mostaru, ali i cijeloj BiH, zadrži smirenost.
Širenje ovakvog nasilja ne smije se dozvoliti.

Sigurnost svakog dijela BiH mora biti prioritet za sve nadležne agencije, na lokalnoj, entitetskoj i državnoj razini.
Vladavina prava mora se poštivati u Mostaru i diljem BiH. Od trenutka kada je izviješteno o ovom incidentu, OHR je
u  kontaktu  sa  nadležnim  agencijama  za  provedbu  zakona  i  političkim  liderima  i  koordinira  aktivnosti  s
predstavnicima međunarodnih agencija u BiH.

OHR je zadovoljan obećanjem organa vlasti da će provesti temeljitu istragu i uložiti maksimalan napor da pronađu
počinitelje ovog napada.

OHR očekuje od lidera bez obzira na njihovo političko ili etničko opredjeljenje da konstruktivno reagiraju i pridruže
se u osudi ovog napada i svih aktivnosti i izjava kojim se u Mostaru i drugim dijelovima BiH dižu tenzije. 

Građani u Mostaru i cijeloj Bosni i Hercegovini koji ispravno razmišljaju, složit će se da se ne smije dozvoliti da
bezobzirni i kukavički napadi ugroze proces kreiranja funkcionalnog i integriranog Mostara, što je od suštinskog
značenja za poslijeratni oporavak Bosne i Hercegovine.

